
တဘျီ လၢသဝီတဖျၢၣ်အပူၤ ပှၤဒီမါဝၤအိၣ်ခံဂၤန့ၣ် လီၤ. အဝဲသ့ၣ်အိၣ်
ဒီးအဖိမုၣ်သၢဂၤလၢအမ့ၢ်  နီၢ် မုၣ်ဒိၣ်, နီၢ် မုၣ်ဆံး, ဒီးနီၢ် သဒါန့ၣ် လီၤ.



ဖိမုၣ်သၢဂၤအံၤ မ့ၢ် ပှၤလၢဒိၣ်တၢ် ဂ့ၤ ဒိၣ်တၢ် ဝါအဃိ မိၢ် ပၢ် ခံဂၤပာ်က
ဖၢလၢဘၣ်အသးန့ၣ် လီၤ. လၢဖိမုၣ်သၢဂၤအကျါ နီၢ် သဒါမ့ၢ်  ဖိမုၣ်လၢ

အသးဆးန့ၢ်  ပှၤဂၤန့ၣ် လီၤ.



ဘၣ်တနံၤ, ပှၤဒီးမါဝၤခံဂၤအံၤ လဲၤဆူပှၢ် ပူၤ ဒ်သိးကလဲၤဃုအီၣ်တၢ်
ဒိးတၢ် လၣ်န့ၣ် လီၤ. ဖဲလၢအလဲၤတၢ်  အဆၢကတီၢ် န့ၣ်  နၢဘၣ်ဝဲသ့ၣ်
သၣ်အမံတခါအတၢ် နၢမူဒီး အဝဲသ့ၣ်ကွၢ် ဒီးထီၣ်ဆူသ့ၣ်ခံလိၤဒီး
ထံၣ်ဘၣ်ဝဲသ့ၣ် သၣ်တဖၣ်အိၣ်အါမး လီၤအီၣ်လီၤအီန့ၣ် လီၤ. 



ပှၤဒီမါဝၤခံဂၤအံၤ အဲၣ်ဒိးအီၣ်ဝဲဒၣ် သ့ၣ်သၣ်အံၤတကးဘၣ်, အဲၣ်
ဒိးက့ၤစိာ်ဒုးအီၣ်စ့ၢ် ကီး အဖိမုၣ်သၢဂၤန့ၣ် လီၤ.



သနာ်က့ သ့ၣ်သၣ်တထူၣ်အံၤ ထီဒီးဘျ့အဃိ အဝဲသ့ၣ်ဒဲးဝဲတန့ၢ်  ဘၣ်.
တရုၤ သ့ၣ်အံၤနာ်က့ အသၣ်တလီၤတဲာ်န့ၢ်  လၢအဝဲသ့ၣ်အဂီၢ် ဘၣ်.



ဖဲန့ၣ် အဆၢကတီၢ်  အဝဲသ့ၣ် ကွၢ် ထီၣ်ဆူသ့ၣ်ခံဒီး ထံၣ်ဘၣ်ဝဲဂုၢ် ဖး
ဒိၣ်တဘိဘံဃာ်ဝဲသ့ၣ်ဒ့ ဒီးတြီဃာ် ဝဲသ့ၣ်သၣ် ဒ်သိးအသုတလီၤဆှု

တဂ့ၤ အဂီၢ် န့ၣ် လီၤ. 



ဖဲန့ၣ် ပှၤဒီမါဝၤခံဂၤအံၤစံးဘၣ် "ဂုၢ် ဖးဒိၣ်ဧၢ, တ့ၢ် လီၤန့ၢ်  ပှၤ သ့ၣ်သၣ်
တက့ၢ် . မ့ၢ် လၢပအဲၣ်ဒိးအီၣ်အဃိလီၤ." ဖဲန့ၣ် ဂုၢ် ဖးဒိၣ် တ့ၢ် လီၤန့ၢ်  အီၤ

သ့ၣ်သၣ်ခံဖျၢၣ် ဒီးအဝဲသ့ၣ်အီၣ် ဝဲဘဲဒိၣ်မးန့ၣ် လီၤ.



အဃိအဝဲသ့ၣ် စံးကဒီးဝဲ "ဂုၢ် ဖးဒိၣ်ဧၢ, ပအဲၣ်ဒိးက့ၤစိာ်ဒုးအီၣ်ဖိမုၣ်
တဖျၢၣ်ဒံး, တ့ၢ် လီၤကဒီး န့ၢ်  ပှၤ သ့ၣ်သၣ်တက့ၢ် ." ဖဲန့ၣ် ဂုၢ် ဖးဒိၣ်တ

ရုၤ အသးဒီး သ့ၣ်သၣ်လီၤဆှု အါမးန့ၣ် လီၤ. 



ပှၤဒီမါဝၤခံဂၤအံၤ, ဆိက မိၣ်ဝဲဂုၢ် ဖးဒိၣ် မ့ၢ် တ့ၢ် လီၤန့ၢ်  အီၤ သ့ၣ်သၣ်
ခဲလၢာ်ဒု ကက့ၤအီၣ်ဘၣ်, တကးဘၣ် ကဆါအီၣ်ဘၣ်ဒီး ကန့ၢ်  ဘၣ်

တိၢ်  အါအါန့ၣ် လီၤ.



ဖဲအဝဲသ့ၣ်ဟဲက့ၤလၢကျဲ န့ၣ်  ဒ်သိးဂုၢ် မ့ၢ် ဟဲလူၤပိာ်အခံဒီး အသုတသ့ၣ်
ညါကျဲ တဂ့ၤအဂီၢ်  ဟ့ၣ်တီၢ် ဝဲဒၣ် သ့ၣ်သၣ်တဂၤတဖျၢၣ်ဆူ ထိၣ်ဖိလၢ
အဃုအီၣ်အဆၣ်လၢသ့ၣ်ခီၣ်ထံး, ကသ့ၣ်ဖိလၢအအီၣ်တပံၢ် လၢကျဲ က

ပၤ, ဒီးထွံၣ်လၢ အခိးတၢ် ဖဲဃီခီၣ်ထံးတဖၣ်



ဒီးစံးဘၣ်အဝဲသ့ၣ် "ဂုၢ် သ့ၣ်မ့ၢ် ဟဲသံကွၢ် သုပဂ့ၢ် န့ၣ်  တဲဘၣ်အီၤ ယ
မဲာ်ဘျီၣ်  ယတထံၣ်တၢ် မနုၤမးဘၣ်န့ၣ် တက့ၢ် ." ဝံၤဒီး ပှၤဒီမါဝၤခံဂၤ

အံၤ, က့ၤဝဲဆူအဟံၣ် ပှဲၤဒီးတၢ် သးခုန့ၣ်  လီၤ.



အဝဲသ့ၣ်ဘၣ်ယိၣ်ဝဲလၢ ဂုၢ် ကဟဲလူၤပိာ်အခံကစီဒီသနာ်က့ဆိကမိၣ်
ဝဲလၢ ဂုၢ် ဟဲဃုအီၤတမ့ၢ် ကဘၣ်ဘၣ် အဃိဒီးအိၣ်ဝဲလၢတၢ် သးမုာ်
သးမံအပူၤလီၤ. ဖဲမုၢ် ဟါလီၤအဆၢကတီၢ်  ဂုၤဖးဒိၣ်အံၤ ဟဲစံၣ်လီၤ

လၢသ့ၣ်ခံ ဒီးလဲၤ ဝဲဆူ ပှၤဒီမါဝၤခံဂၤအဟံၣ်န့ၣ် လီၤ. 



ဖဲအလဲၤလၢကျဲ န့ၣ်  ထံၣ်ဝဲထိၣ်ဖိတဘ့ၣ် ဖျးအီၣ်သ့ၣ်သၣ်မံတ
ဖျၢၣ် ဒီးသံ ကွၢ် ဝဲ "ထိၣ်ဖိဧၢ, မ့ၢ် နထံၣ်ဘၣ် ပှၤဒီမါဝၤခံဂၤဧါ."
ထိၣ်ဖိစံးဆၢအီၤ ဒ်ပှၤဒီမါဝၤခံဂၤ တဲဃာ်အီၤအသိး "ယမဲာ်

ဘျီၣ် , ယတထံၣ်တၢ် မနုၤမးဘၣ်."



ဖဲန့ၣ် ဂုၢ် အသးဒိၣ်ထီၣ်ဒီးစံး, "သ့ၣ်သၣ် လၢနဖျးအီၣ်အံၤ, မ့ၢ် ဒၣ်ယ
တၢ် လီၤ. နမ့ၢ် တတဲယၤ ယကဖျးသံနၤလီၤ." ဖဲန့ၣ် ထိၣ်ဖိပျံၤ တၢ် ဒီး

တဲဘၣ်အီၤ ပှၤဒီမါဝၤခံဂၤအံၤ က့ၤဖဲကျဲ အံၤအဂ့ၢ် လီၤ. 



ဂုၢ် အံၤလဲၤကဒီးဝဲဒီးထံၣ်ဘၣ်ကဒီး ကသ့ၣ်တဒုထူလိာ်ကွဲသ့ၣ်သၣ်
ဒီးသံကွၢ် ဝဲ "ကသ့ၣ်ဖိဧၢ, မ့ၢ် နထံၣ် ပှၤဒီမါ ဝၤခံဂၤ က့ၤဖဲကျဲ အံၤ
ဧါ." ကသ့ၣ်စံးဆၢအီၤ, ဒ်ထိၣ်တဲဝဲအသိး "ယမဲာ်ဘျီၣ် , ယတထံၣ်

တၢ် မနုၤမးဘၣ်." 



ဂုၢ် အ သးဒိၣ်ထီၣ်ကဒီး ဒီးစံးအီၤ, "သ့ၣ်သၣ်လၢနထူလိာ်ကွဲအံၤ, မ့ၢ်
ဒၣ်ယတၢ် လီၤ. နမ့ၢ် တတဲယၤ ယကဖျးသံကွံာ်နၤ လီၤ." ကသ့ၣ်စ့ၢ်
ကီး ပျံၤ ဝဲဂုၢ် အဃိ ဘၣ်တဲဘၣ်အီၤ ပှၤဒီမါဝၤခံဂၤ က့ၤဖဲကျဲ အံၤအ

ဂ့ၢ် န့ၣ် လီၤ.



ဂုၢ် အံၤ လဲၤကဒီးဝဲဆူညါ ဒီးထံၣ်ဝဲထွံၣ်ဖိတဒု နၢကွၢ် ဝဲသ့ၣ်သၣ်
ဖဲဃီခီၣ်ထံး န့ၣ် လီၤ. အဃိဒီး သံကွၢ်  ကဒီးဝဲ "ထွံၣ်ဖိဧၢ မ့ၢ် န
ထံၣ်ဘၣ် ပှၤဒီမါဝၤခံဂၤဧါ." ထွံၣ်စ့ၢ် ကီးတဲအီၤ "ယမဲာ်ဘျီၣ် ,

ယတထံၣ်တၢ် မနုၤမးဘၣ်" 



ဂုၢ် စံးအီၤ "သ့ၣ်သၣ်လၢနနၢအံၤ, မ့ၢ် ယတၢ် လီၤ. နမ့ၢ် တတဲယၤ
ယကဖျးသံနၤလီၤ." ဖဲန့ၣ်  ထွံၣ်စ့ၢ် ကီး ဘၣ်တဲအီၤန့ၣ် လီၤ.



ဂုၢ် အံၤလဲၤထီၣ်ဆူဟံၣ်တဆီဘၣ်တဆီ ဒီးလၢမုၢ် နၤတၢ် ခံးအဆၢ
ကတီၢ် န့ၣ်  ဂုၢ် အံၤဘံဃာ်ဝဲအမါတဂၤ န့ၣ် လီၤ. ဖဲန့ၣ် အဝၤတဂၤ
လၢတၢ် ပျံၤ တၢ် ဖုးအပူၤ စံးဝဲဂုၢ် သ့ၣ်, "ဂုၢ် ဖးဒိၣ်ဧၢ, ယကဟ့ၣ်နၤ
တိၢ်  လၢယဆါသ့ၣ် သၣ်အပှ့ၤတဖၣ်လီၤ. ဝံသးစူၤ ဘ့ၣ်လီၤကွံာ်

ယမါတက့ၢ် ." 



ဖဲန့ၣ် ဂုၢ် ဖးဒိၣ်အံၤ, ဘ့ၣ်လီၤအသးတဝီန့ၣ် လီၤ. စံးက ဒီးဝဲ "ဂုၢ် ဖး
ဒိၣ်ဧၢ, ယကဟ့ၣ်က့ၤနၤ သ့ၣ်သၣ်လၢယဟဲက့ၤစိာ်လၢ နအိၣ်တဖၣ်

လီၤ. ဘ့ၣ်လီၤကွံာ်ယမါတက့ၢ် " 



ဂုၢ် ဘ့ၣ်လီၤကဒီးအသး အသီတဝီၤလီၤ. ဖဲန့ၣ် ဖုပှၢ် ဒိၣ်မၤတဘၣ်
လၢၤဘၣ်. အမါစ့ၢ် ကီးဂုၢ် ဘံအီၤသါထီၣ်တန့ၢ်   ဘၣ်အဃိ အဝဲဒ်အတဲ
ဃာ်ဂုၢ် အသိး စံးကဒီးဝဲ "ဂုၢ် ဖးဒိၣ်ဧၢ, နမ့ၢ် ပျဲ လီၤယမါန့ၣ်  ယက
ဟ့ၣ်နၤလၢယဖိမုၣ်တ ဂၤလီၤ." ဖဲန့ၣ် ဂုၢ် အံၤဘ့ၣ်လီၤပျၢ် လီၤကွံာ်အ

သးလၢ မုပှၢ် ဒိၣ်အလိၤန့ၣ် လီၤ.



နီၢ် မုၣ်ဒိၣ်, နီၢ် မုၣ်ဆံး, နီၢ် သဒါ ဖိမုၣ်သၢဂၤအံၤ တအဲၣ်ဒိးကဲထီၣ်
ဂုၢ် သ့ၣ်အမါဘၣ်. လၢတၢ် သူၣ်ဒိၣ်သး ဖျိး အပူၤ နီၢ် မုၣ်ဒိၣ်စံး "မိ
ပါသ့ၣ်ဧၢ, တၢ် ဂ့ၢ် အံၤမ့ၢ် ဒၣ်သုမၤလီၤ. တဘၣ်ဃးဒီးယၤဘၣ်.

ယဟံးန့ၢ်  သုဂုၢ် အံၤတကဲ ဘၣ်." 



ပှၤဒီမါဝၤခံဂၤအံၤ ကွၢ် ထီၣ်ကဒီး အဖိမုၣ်အဆံးအမဲာ်, ဖဲန့ၣ် အဖိ
မုၣ်ဆံးအံၤ ဃၣ်ကပၤအသးဒီးစံးဝဲ ဒ်အဝဲၢ် မုၣ်အသိးန့ၣ် လီၤ. ပှၤ
ဒီမါဝၤခံဂၤအံၤ အသးပူၤပှဲၤဒီး တၢ် သူၣ်ကိၢ် သးဂီၤ, အိၣ်ပှဲၤဒီး တၢ်
ပျံၤ တၢ် ဖုး ဘၣ်ယိၣ်လၢ ဂုၢ် ဖးဒိၣ်ကမၤအၢအီၤအဃိန့ၣ် လီၤ.



ဖဲန့ၣ် အဖိမုၣ်သဒါ ကွၢ် အမိၢ် အပၢ် ခံဂၤ ဒီးသးကညီၤဘၣ်ဝဲ
ဒိၣ်မးလီၤ. ပၢ် သးဘၣ်ဒိ မ့ၢ် လၢအတၢ် ကမၣ်အဃိလီၤ.



ဂုၢ် တဘိသါသဖှိထီၣ် ရှူၤရှူၤရှဲၤ ရှဲၤ  ပာ်ဖျါထီၣ် အတၢ် သးဒိၣ်အဃိ ဖိ
မုၣ်နီၢ် သဒါအံၤဃုကျဲ အဂၤတဘၣ် လၢၤဘၣ်. လဲၤဝဲဆူအမိၢ် အပၢ်
ဒီးတဲဝဲ "မိပါသ့ၣ်ဧၢ ယဲစ့ၢ် ကီး ယတအဲၣ်ဒိးကဲထီၣ်ဂုၢ် အမါဘၣ်.



သနာ်က့ဂုၢ် တဘိအံၤ ပမ့ၢ် တဟံးန့ၢ်  အီၤတဂၤဂၤန့ၣ်  ကမၤအၢသုလီၤ.
အဃိ ယကလဲၤပိာ်အခံလီၤ." ဖိမုၣ်နီၢ် သဒါပိာ်ထီၣ်ဂုၢ် အ ခံ ပှဲၤဒီးတၢ် မဲာ်

ထံမဲာ်နိန့ၣ် လီၤ.



မိၢ် ပၢ် ခံဂၤစ့ၢ် ကီး ကွၢ် ထွဲလီၤအဖိမုၣ်သဒါ ပှဲၤဒီးတၢ် သးဘၣ်ဒိ
မ့ၢ် လၢအတၢ် ကမၣ် အဃိလီၤ."



ဖဲနီၢ် သဒါ ဒီးဂုၢ် ဖးဒိၣ် ဟးထီၣ်တုၤဖဲဟံၣ်ကရၢၢ် အချၢန့ၣ်  တၢ် မၤအသး
လၢ ဂုၢ် ဖးဒိၣ်အံၤ ကဲထီၣ်ပိာ်ခွါ ဃံလၤ အိၣ်ဒီးအဒုၣ်အဒ့တဂၤန့ၣ် လီၤ.
မ့ၢ် လၢမုၢ် ဃါမုၣ်ဆိၣ်အၢဃာ်အဃိ ပိာ်ခွါဃံလၤအံၤ ကဲထီၣ်ဘၣ်ဝဲဂုၢ်

န့ၣ် လီၤ. 



သနာ်က့ မုၢ် ဃါမုၣ်စံးထွဲအီၤ "နမ့ၢ် ဒိးန့ၢ်  ဘၣ် ပိာ်မုၣ်ဃံလၤလၢနမါန့ၣ်  နကကဲထီၣ်
က့ၤပှၤကညီန့ၣ် လီၤ." ပိာ်ခွါဃံလၤအံၤ ဖီၣ်ထီၣ်ဝဲအမါအစု ပှဲၤဒီးတၢ် သးခု, တ
ဘျီ ဃီ နီၢ် သဒါစ့ၢ် ကီး အသးခုဒိၣ်မး မ့ၢ် လၢအဒိး န့ၢ်  ဘၣ်ဝၤ လၢအမ့ၢ် ပိာ်ခွါဃံလၤ

တဂၤအဃိလီၤ.


